
ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅՈՒՆ

Ո Ր Ո Շ ՈՒ Մ

____   __________________2021 թվականի N __________-Ա
 
ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2017 ԹՎԱԿԱՆԻ ՀՈՒԼԻՍԻ 27-Ի N 879-Ա ՈՐՈՇՄԱՆ ՄԵՋ ՓՈՓՈԽՈՒԹՅՈՒՆ ԿԱՏԱՐԵԼՈՒ ՄԱՍԻՆ
[bookmark: _GoBack]Համաձայն «Զինվորական ծառայության և զինծառայողի կարգավիճակի մասին» Հայաստանի Հանրապետության օրենքի 22-րդ հոդվածի 5-րդ մասի և Հայաստանի Հանրապետության կառավարության 2018 թվականի ապրիլի 12-ի N 451-Ն որոշմամբ սահմանված կարգի 16-րդ կետի` Հայաստանի Հանրապետության կառավարությունը որոշում է.
  1. Հայաստանի Հանրապետության կառավարության 2017 թվականի հուլիսի 27-ի «ԱԲՐԱՀԱՄ ԱԶՆԱՈՒՐՅԱՆԻՆ  ՊԱՐՏԱԴԻՐ  ԶԻՆՎՈՐԱԿԱՆ  ԾԱՌԱՅՈՒԹՅԱՆ ԶՈՐԱԿՈՉԻՑ ՏԱՐԿԵՏՈՒՄ ՏԱԼՈՒ ՄԱՍԻՆ» N 879-Ա որոշման 1-ին կետում ամառային բառը փոխարինել ձմեռային բառով:




Հայաստանի Հանրապետության                         Նիկոլ Փաշինյան


ՀԻՄՆԱՎՈՐՈՒՄ
«ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2017 ԹՎԱԿԱՆԻ ՀՈՒԼԻՍԻ 27-Ի N 879-Ա ՈՐՈՇՄԱՆ ՄԵՋ ՓՈՓՈԽՈՒԹՅՈՒՆ ԿԱՏԱՐԵԼՈՒ ՄԱՍԻՆ» ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ ՈՐՈՇՄԱՆ ԸՆԴՈՒՆՄԱՆ

1. Անհրաժեշտությունը 
     «Հայաստանի Հանրապետության կառավարության 2017 թվականի հուլիսի 27-ի N 879-Ա որոշման մեջ փոփոխություն կատարելու մասին» Հայաստանի Հանրապետության  կառավարության  որոշման  ընդունումը  բխում է նշված որոշման 1-ին կետով սահմանված՝ ուսումնառության ժամկետի ավարտի փոփոխության անհրաժեշտությունից:
Ընթացիկ իրավիճակը և կարգավորման նպատակը
Աբրահամ Գևորգի Ազնաուրյանը 2017 թվականին ընդունվել է ԱՄՆ Կալիֆոռնիայի Բերկլիի համալսարանի բակալավրիատ և այդ կապակցությամբ Հայաստանի Հանրապետության կառավարության 2017 թվականի հուլիսի 27-ի N 879-Ա որոշմամբ մինչև ուսումնառության ավարտը՝ 2021 թվականի ամառային զորակոչ նրան տրվել է տարկետում:                     	Կորոնավիրուսի համավարակով պայմանավորված տեղի է ունեցել ակադեմիական գործընթացի փոփոխություն, որի հետևանքով էլ մինչև 2021 թվականի օգոստոսի 13-ը Աբրահամ Գևորգի Ազնաուրյանի բակալավրիատի ծրագրի ավարտի ժամկետ երկարացվել է: 
«Հայաստանի Հանրապետության կառավարության 2017 թվականի հուլիսի 27-ի N         879-Ա որոշման մեջ փոփոխություն կատարելու մասին» Հայաստանի Հանրապետության  կառավարության  որոշման ընդունմամբ Ա. Ազնաուրյանը հնարավորություն կունենա իր ուսումնառությունը ավարտելու և ներկայանալ զինվորական կոմիսարիատ 2021 թվականի ձմեռայի  զորակոչին: 
1. Նախագծի մշակման գործընթացում ներգրավված ինստիտուտները և անձիք 
Նախագիծը մշակվել է Հայաստանի Հանրապետության կրթության, գիտության, մշակույթի և սպորտի նախարարության կողմից:
2.  Ակնկալվող արդյունքը
«Հայաստանի Հանրապետության կառավարության 2017 թվականի հուլիսի 27-ի N 879-Ա որոշման մեջ փոփոխություն կատարելու մասին» Հայաստանի Հանրապետության  կառավարության  որոշման ընդունմամբ  հնարավորություն կընձեռվի  քաղաքացի Ա. Ազնաուրյանին իրացնել իր կրթություն ստանալու իրավունքը և ավարտել ուսումնառությունը: 
«Հայաստանի Հանրապետության կառավարության 2017 թվականի հուլիսի 27-ի N 879-Ա որոշման մեջ փոփոխություն կատարելու մասին» Հայաստանի Հանրապետության  կառավարության  որոշման ընդունման կապակցությամբ Հայաստանի Հանրապետության պետական բյուջեում ծախսերի և եկամուտների  էական ավելացում կամ նվազեցում չի նախատեսվում:








	





ԱՄՓՈՓԱԹԵՐԹ
«ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2017 ԹՎԱԿԱՆԻ ՀՈՒԼԻՍԻ 27-Ի N 879-Ա ՈՐՈՇՄԱՆ ՄԵՋ ՓՈՓՈԽՈՒԹՅՈՒՆ ԿԱՏԱՐԵԼՈՒ ՄԱՍԻՆ» ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ ՈՐՈՇՄԱՆ ՆԱԽԱԳԾԻ
	
	1. ՀՀ պաշտպանության նախարարություն
	28.07.2021թ.

	
	ՊՆ/01/3769-2021

	Դիտողություններ և առաջարկություններ չունեն
	Ընդունվել է

	2. ՀՀ արդարադատության նախարարություն
	15.07.2021թ.

	
	01/27.1/21070-2021

	       1. Նախագծի 1-ին կետում անհրաժեշտ է ճիշտ նշել ՀՀ կառավարության 2017 թվականի հուլիսի 27-ի թիվ 879-Ա որոշման ընդունման տարին և վերնագիրը՝ մասնավորապես «2019» թիվը փոխարինել «2017» թվով, իսկ «ծառայությունից» բառը՝ «ծառայության զորակոչից» բառերով:

	Ընդունվել է


	      2. Միաժամանակ, հարկ ենք համարում նշել, որ Հայաստանի Հանրապետության  կառավարության 2017 թվականի հուլիսի 27-ի թիվ 879-Ա որոշման /այսուհետ՝ Որոշում/ նախաբանի համաձայն՝ հիշյալ որոշումն ընդունվել է «Զինապարտության մասին» Հայաստանի Հանրապետության օրենքի 16-րդ հոդվածի 2-րդ կետին և Հայաստանի Հանրապետության կառավարության 2002 թվականի օգոստոսի 29-ի N 1394-Ն որոշմանը համապատասխան: Այս առումով անհրաժեշտ է նկատի ունենալ, որ «Զինապարտության մասին» Հայաստանի Հանրապետության  օրենքն ուժը կորցրած է ճանաչվել 2017 թվականի դեկտեմբերի 16-ի ՀՕ-195-Ն օրենքով, Հայաստանի Հանրապետության կառավարության 2002 թվականի օգոստոսի 29-ի N 1394-Ն որոշման հիմնական դրույթները նույնպես ուժը կորցրած են ճանաչվել և սահմանում են միայն Հայաստանի Հանրապետության կառավարության անհատական որոշմամբ տարկետում ստացած և ուսումնառության ընթացքում համապատասխան ուսումնական հաստատությունից հեռացված կամ ազատված, ինչպես նաև անբավարար առաջադիմության պատճառով նույն կուրսում մնացած քաղաքացու տարկետման իրավունքի և զորակոչի հետ կապված կարգավորումները, ինչպես նաև «Պարտավորության կատարումն ապահովող գրավի պայմանագրի» ձևը: Այսինքն, գործող Որոշման մեջ առկա է լիազորող նորմի խնդիր, քանի որ բացակայում է այն ուղղակի լիազորող նորմի նշումը, որի հիման վրա և որի իրականացումն ապահովելու նպատակով՝ Հայաստանի Հանրապետության կառավարությունը լիազորվել է ընդունելու 2017 թվականի հուլիսի 27-ի թիվ 879-Ա որոշումը: Հետևապես, Հայաստանի Հանրապետության  կառավարության 2017 թվականի հուլիսի 27-ի թիվ 879-Ա որոշման, ինչպես նաև ներկայացված նախագծի անհրաժեշտությունը հիմնավորելու համար՝ Որոշման նախաբանն անհրաժեշտ է վերանայել՝ հստակ և որոշակի նշելով այն իրավական հիմքը՝ որի հիման վրա և որի իրականացումն ապահովելու նպատակով Հայաստանի Հանրապետության կառավարությունը լիազորվում է ընդունելու հիշյալ որոշումը: Սույն դիտողությունը բխում է ՀՀ Սահմանադրության 6-րդ հոդվածի 2-րդ մասի և «Նորմատիվ իրավական ակտերի մասին» ՀՀ օրենքի 13-րդ հոդվածի 1-ին մասի պահանջներից, որոնց համաձայն՝  Սահմանադրության և օրենքների հիման վրա և դրանց իրականացումն ապահովելու նպատակով Սահմանադրությամբ նախատեսված մարմինները կարող են օրենքով լիազորվել ընդունելու ենթաօրենսդրական նորմատիվ իրավական ակտեր: Լիազորող նորմերը պետք է համապատասխանեն իրավական որոշակիության սկզբունքին: 

	Ընդունվել է

	3. Նախագիծն անհրաժեշտ է համաձայնեցնել ՀՀ պաշտպանության նախարարության հետ:

	Ընդունվել է


	3.  Վարչապետի աշխատակազմի պետաիրավական վարչություն
		28.07.2021

	
	02/10.20/25597-2021

	Նախագծով առաջարկվում է երկարաձգել Աբրահամ Գևորգի Ազնաուրյանին տրված տարկետման ժամկետը, ում տարկետում է տրվել 2017 թվականի ՀՀ կառավարության որոշմամբ՝ ուժը կորցրած «Զինապարտության մասին» օրենքի  և ՀՀ կառավարության 2002 թվականի օգոստոսի 29-ի «Օտարերկրյա պետությունների բարձրագույն ուսումնական կամ գիտակրթական հաստատություններ ընդունված Հայաստանի Հանրապետության քաղաքացիներին պարտադիր զինվորական ծառայության զորակոչից տարկետում տալու կարգը հաստատելու մասին» N 1394-Ն որոշման համաձայն:
Հատկանշական է, որ ժամկետի նախատեսվող փոփոխությունը հիմնավորվում է կորոնավիրուսի համավարակով պայմանավորված տեղի ունեցած ակադեմիական գործընթացի փոփոխությամբ, որպիսի խնդրի մասով վերաբերելի կարգավորում նախատեսված է ՀՀ կառավարության 2018 թվականի ապրիլի 12-ի թիվ 451-Ն որոշմամբ, սակայն նշված կարգավորման ձևակերպման համաձայն այն վերաբերում է միայն նույն որոշմամբ սահմանված կարգի համաձայն համապատասխան կրթական ծրագրով քաղաքացուն տրված տարկետման ժամկետին:
Ըստ այդմ, լրացուցիչ պարզաբանման կարիք ունի այն հարցը, թե ինչպես է հաղթահարվելու վերոնշված խնդիրը:

	Չի ընդունվել
2018 թվականին կորոնավիրուսային համավարակով պայմանավորված աշխարհի գրեթե բոլոր երկրների բուհերում տեղի են ունեցել ուսումնական գործընթացների փոփոխություն, որի արդյունքում փոփոխվել են նաև ուսանողների ուսումնառության ժամկետները: ՀՀ այն քաղաքացիները, որոնք սովորելու համար տարկետում էին ստացել իրենց ուսումնառության ժամկետով, խնդիրների էին ունենում ուսման ավարտի իրական ժամկետների և տարկետման համար տրված ժամկետների մասով: Նշված խնդրին լուծում տալու համար ՀՀ կառավարությունը 27 օգոստոսի 2020 թվականի N 1393-Ն որոշմամբ,  գիտության և կրթության բնագավառներում նշանակալի նվաճումներ ունեցող քաղաքացիներին պարտադիր զինվորական ծառայության զորակոչից տարկետում տալու ՀՀ կառավարության 2018 թվականի ապրիլի 12-ի թիվ 451-Ն որոշման մեջ կատարեց համապատասխան լրացումը, որով նշված խնդիրը կարգավորելու հնարավորություն ընձեռվեց: Սակայն ՀՀ կառավարության 2018 թվականի ապրիլի 12-ի թիվ 451-Ն որոշմամբ հնարավոր չէր խնդիրը կարգավորել նաև մնչև այդ ծագած իրավահարաբերությունների վրա: Ստացվում է այնպես որ, մինչ 2018 թվականը տարկետում ստացած քաղաքացիները չեն կարողանում իրացնել իրենց կրթության իրավունքը՝ իրենց տարկետում տրամադրելու ժամանակ գործող օրենքների ուժը կորցնելու պատճառով: 
Կարևորելով քաղաքացու կրթություն ստանալու իրավունքի իրացումը, ՀՀ կրթության, գիտության, մշակույթի և սպորտի նախարարությունը գտնում է որ Աբրահամ Գևորգի Ազնաուրյանին տարկետման ժամկետի երկարացման համար կարելի է առաջնորդվել 2018 թվականի ապրիլի 12-ի թիվ 451-Ն որոշմամբ՝ որպես պետության ընդհանուր մոտեցում նմանատիպ դեպքերի համար և հնարավորություն տալ քաղաքացուն ավարտել իր ուսումնառությունը: 



